Canolradd: Uned 13
Gwylio: Pobl Patagonia

Florencia: Florencia dw i.  Dw i’n dod o Batagonia, yn wreiddiol, o gogledd Patagonia, Rio Negro, a wedyn symud i Gaiman yn 2013.  Dw i’n dysgu Cymraeg yn Ysgol Gymraeg y Gaiman a Coleg Camwy. Dw i’n dysgu ymarfer corff.  Wel, dw i wedi gorffen yn Prifysgol Caerdydd ddoe.  Dw i wedi dysgu Cymraeg yn Prifysgol Caerdydd, cwrs Canolradd 1 a 2. 

Elvira: Wel, des i i Gymru, neu i’r hen wlad, ym 1966.  Wrth gwrs, blwyddyn o’n i fod ‘ma a hanner cant wedi mynd a dw i’n dal i fod ‘ma!  

Fabio:  Fabio Lewis yw enw i a fi’n dod yn gwreiddiol o Batagonia
Anne-Marie: Anne-Marie Lewis ydw i.  Dw i’n enedigol o Lanelli, ond es i allan i ddysgu am Batagonia ‘nôl yn 2001 a dyna le gwrddon ni a dod ‘nôl i Gymru
Fabio:  Aethon ni allan i Batagonia yn 2015.  O’n ni wedi ymgeisio i fod yn swyddogion datblygu’r iaith gyda’r prosiect yna, ac fe fuon ni’n llwyddiannus felly ma’s â ni fel teulu o bedwar a treulion ni flwyddyn prysur iawn, llawer o waith a profiad bythgofiadwy i’n plant ni hefyd
[bookmark: _GoBack]Anne-Marie:  Do, o’dd e’n hyfryd achos mae lot o deulu, wrth gwrs, gyda Fabio yn yr Ariannin, ac mae nain yn byw yna a cefndryd, ac o’dd yn neis iddyn nhw hefyd i gael treulio’r flwyddyn yn dysgu Sbaeneg, er, o’n nhw’n mynd i Ysgol Gymraeg y Gaiman ac yn mynd i Ysgol yr Hendre ac yn cael eu haddysg nhw’n ddwyieithog.  Pan aethon ni draw, dim lot o Sbaeneg o gwbl, geiriau, gyda’r ddau ohonyn nhw.  Ac wrth gwrs, bryd ‘ny, oedd Ifan bron yn saith a Miriam yn dair a hanner felly eitha ifanc jysd codi pac a mynd!  A o fewn dim, o’dd Ifan o fewn ryw bedwar mis yn deall Sbaeneg, ryw chwe mis yn rhugl, wrth gwrs, o’dd e’n cael ei addysg mwy neu lai yn Sbaeneg, o’dd e hefyd yn cymdeithasu yn Sbaeneg gyda’r teulu a felly o’dd e’n brofiad, yn sicr, yn brofiad iddyn nhw 
